
Ano ang Medicare?
Ang Medicare ay segurong pangkalusugan para sa:

• Mga taong 65 taon o higit pa
• Mga taong mas bata sa 65 na may mga ilang pagkawalang-kaya
• Mga tao na kahit anong edad na may Katapusang Panahon ng Sakit sa Bato 

(ESRD) (pirmihang panghihina ng bato na nangangailangan ng dialisys o 
pagpapalit ng bato)

Ano ang iba-ibang bahagi ng Medicare?
Ang Bahagi A (Seguro sa Ospital) ay makatutulong na sakupin ang:

• Pangangalagang panloob sa pasyente sa ospital
• Pangangalaga sa pasilidad ng sanay na pag-aalaga (SNF)
• Pangangalaga sa hospisyo
• Pangangalagang pangkalusugan sa bahay

Karaniwan na hindi ka magbabayad ng buwanang hulog para sa pagsakop ng Bahagi A 
kung ikaw o ang iyong asawa ay nagbayad ng buwis ng Medicare habang nagtatrabaho.  
Minsan ito ay tinatawag na libreng-hulog na Bahagi A.  Kung hindi ka karapat-dapat para 
sa libreng-hulog na Bahagi A, maaari kang makabili ng Bahagi A, at magbayad ng hulog.

Ang Bahagi B (Segurong Medikal) ay makatutulong na sakupin ang:

• Mga serbisyo ng mga duktor at iba pang mga tagapagkaloob ng 
pangangalagang pangkalusugan

• Pangangalagang panlabas sa pasyente
• Pangangalagang pangkalusugan sa bahay
• Matibay na kagamitang medikal
• Ibang serbisyong panghadlang

Karamihan sa mga tao ay magbabayad ng pamantayang buwanang hulog sa Bahagi B.

Nota:  Maaring magustuhan mong kumuha ng pagsakop na pupunuin ang mga puwang 
sa pagsakop ng Orihinal na Medicare.  Maari kang pumili na bumili ng polisa ng 
Suplementong Seguro sa Medicare (Medigap) mula sa isang pribadong kompanya.

Ano ang iba-ibang bahagi ng Medicare (karugtong)
Ang Bahagi C (Medicare Advantage):

• Ay kasama ang lahat ng benepisyo at serbisyo na nasasakupan ng Bahagi A  
at B

• Karaniwang kasama ang pagsakop sa inireresetang gamot ng Medicare 
(Bahagi D) bilang bahagi ng plano

• Pinatatakbo ng mga pribadong kompanya ng seguro na aprubado ng 
Medicare

• Maaring kasama ang ekstrang benepisyo at serbisyo na may ekstrang halaga
Ang Bahagi D (pagsakop sa inireresetang gamot ng Medicare)

• Ay makatutulong na sakupin ang halaga ng mga inireresetang gamot
• Pinatatakbo ng mga pribadong kompanya ng seguro na aprubado ng 

Medicare
• Maaring makatulong na magpababa ng halaga ng iyong inireresetang gamot 

at makatulong na protektahan laban sa higit na mataas na halaga sa susunod 
na pagkakataon

Nota:  Kung may limitado kang kita at pagkukunan, maaring kang maging kuwalipikado 
sa tulong sa pagbabayad sa iyong pangangalagang pangkalusugan at sa halaga ng 
inireresetang gamot.  Para sa iba pang impormasyon, bumisita sa socialsecurity.gov, 
tumawag sa Seguridad Sosyal sa 1-800-772-1213, o makipag-ugnay sa iyong lokal na 
Opisina ng Tulong na Medikal ng Estado (Medicaid).

Ano ang Medicaid?
Ang Medicaid ay isang magkasamang programa ng Pederal at estado na tumutulong 
sa gastos na medikal para sa ibang mga tao na may limitasyon sa kita at pagkukunan.  
Ang Medicaid ay makakasakop din sa mga serbisyo na hindi karaniwang sinasakop ng 
Medicare (gaya ng pangmatagalang suporta at serbisyo at serbisyo para sa personal na 
pangangalaga).  Ang bawat estado ay may iba-ibang panuntunan tungkol sa pagiging 
karapat-dapat at sa pagpapalista sa Medicaid.  Kung ikaw ay kuwalipikado sa Medicaid 
sa iyong estado, ikay ay otomatikong magiging kuwalipikado para sa Ekstrang Tulong 
para sa pagbabayad ng iyong pagsakop sa inireresetang gamot ng Medicare (Bahagi D).

Maari kang maging karapat-dapat sa Medicaid kung ikaw ay may limitado kita at 
alin man sa mga ito:

• 65 taon o mahigit pa
• Isang bata na nagkakaedad ng mababa sa 19
• Isang nagdadalantao
• Nabubuhay na may pagkawalang-kaya
• Isang magulang o isang nasa hustong gulang na nag-aalaga ng isang bata
• Isang nasa hustong gulang na walang sustentado na mga anak (sa mga  

ilang estado)
• Isang karadapat-dapat na imigrante

Sa karamihan ng mga estado, higit na maraming mga magulang at mga ibang nasa 
hustong gulang ang makakakuha ng pagsakop ngayon.  Kung ikaw ay tinanggihan noong 
nakaraan, maaari kang sumubok ulit at maaari kang maging kuwalipikado ngayon.

Kapag ikaw ay nagpalista, maari kang makakuha ng mga benepisyo sa 
pangangalagang pangkalusugan, gaya ng:

• Mga bisita sa doctor
• Mga pagtigil sa ospital
• Mga Pangmatagalang serbisyo at suporta
• Mga serbisyong panghadlang, kasama na ang pag-iniksiyon, mammogram, 

kolonoskopiya, at iba pang kailangang pangangalaga
• Pangangalaga bago magka-anak at sa pagiging ina
• Pangangalaga sa kalusugang pangkaisipian
• Mga kinakailangang mga gamot
• Pangangalaga ng mga mata at ngipin (para sa kabataan)



Kailangan mong magpatala sa Medicaid kung ikaw o isa sa iyong pamilya ay 
nangangailangan ng pangangalagang pangkalusugan.  Kung hindi ka sigurado kung 
ikaw ay kuwalipikado, maaring tingnan ng isang kuwalipikadong manggagawa ng kaso 
sa iyong estado ang iyong kalagayan.  Makipag-ugnay sa opisina ng Medicaid sa lokal 
o sa estado upang malaman kung ikaw ay kuwalipikado at upang magpatala.  Upang
makakuha ng impormasyon tungkol sa programa ng Medicaid sa iyong estado, bumisita 
sa HealthCare.gov/do-i-qualify-for-medicaid.

Dalawahang pagiging karapat-dapat
Ang ibang tao na karapat-dapat sa parehong Medicare at Medicaid ay tinatawag na mga 
“karapat-dapat na pangdalawahan”.  Kung ikaw ay may Medicare at kabuuang pagsakop 
ng Medicaid, karamihan sa iyong gastos sa pangangangalagang pangkalusugan ay 
malamang na sakop.

Maari kang makakuha ng pagsakop sa Medicare sa pamamagitan ng Orihinal na 
Medicare o Planong Medicare Advantage (gaya ng HMO o PPO).  Kung ikaw ay may 
Medicare o kabuuang Medicaid, sasakupin ng Medicare ang iyong inireresetang gamot sa 
Bahagi D.  Maaring sagutin ng Medicaid ang ibang gamot at ibang pangangalaga na hindi 
sasakupin ng Medicare.

Ukol sa iba pang impormasyon sa Medicaid, bumisita sa HealthCare.gov/do-i-qualify-
for-medicaid.  Kung may iba ka pang katanungan tungkol sa Medicare, bumisita 
sa Medicare.gov, o tumawag sa 1-800-MEDICARE (1-800-633-4227).  Ang mga 
gumagamit ng TTY ay kailangang tumawag sa 1-877-486-2048.

